
Монгол Улсын Их Хурлын 2016 оны ээлжит бус чуулганы 

Төсвийн байнгын хорооны 02 дугаар сарын 19-ний өдөр 
/Баасан гараг/-ийн хуралдааны гар тэмдэглэл
  

          Улсын Их Хурлын гишүүн Л.Эрдэнэчимэг ирц, хэлэлцэх асуудлын дарааллыг танилцуулж, хуралдааныг даргалав. 
           Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 15 минутад  Төрийн ордны “Жанжин Д.Сүхбаатар танхим”-д эхлэв. 
 
           Эмнэлгийн чөлөөтэй: Ч.Улаан;
           Тасалсан: Ц.Даваасүрэн, Д.Дэмбэрэл, Д.Оюунхорол, Ц.Оюунбаатар, Д.Сумъяабазар, Б.Чойжилсүрэн, Ч.Хүрэлбаатар, Ж.Эрдэнэбат.

Нэг. Татварын ерөнхий хууль /шинэчилсэн найруулга/-ийн төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн орлогын хэлтсийн дарга Э.Алтанзул, мөн хэлтсийн мэргэжилтэн У.Мөнхзул, Ц.Гэрэлчимэг, Р.Мягмаржав, Гааль, татварын ерөнхий газрын дарга С.Пүрэв, мөн газрын  Стратеги, хөгжлийн газрын дарга Б.Бадрал нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар нар байлцав.

Хууль санаачлагчийн илтгэлийг Сангийн сайд Б.Болор танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.


Л.Эрдэнэчимэг: -Татварын ерөнхий хуулийн төслийг чуулганы нэгдсэн  хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                 9
           Татгалзсан:                   1
           Бүгд:                            10
           90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Эрдэнэчимэг Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 18 минутад хэлэлцэж дуусав.

Хоёр. Аж ахуйн нэгжийн орлогын албан татварын тухай /шинэчилсэн найруулга/ хуулийн төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн орлогын хэлтсийн дарга Э.Алтанзул, мөн хэлтсийн мэргэжилтэн У.Мөнхзул, Ц.Гэрэлчимэг, Р.Мягмаржав, Гааль, татварын ерөнхий газрын дарга С.Пүрэв, мөн газрын  Стратеги, хөгжлийн газрын дарга Б.Бадрал нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар нар байлцав.

Хууль санаачлагчийн илтгэлийг Сангийн сайд Б.Болор танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.


Л.Эрдэнэчимэг: -Аж ахуйн нэгжийн орлогын албан татварын тухай /шинэчилсэн найруулга/ хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:               10
           Татгалзсан:                   0
           Бүгд:                            10
           100 хувийн саналаар дэмжигдлээ.

Байнгын хорооноос гаргасан санал, дүгнэлтийг Улсын Их Хурлын гишүүн Л.Эрдэнэчимэг Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 20 минутад хэлэлцэж дуусав.

Гурав. Хувь хүний орлогын албан татварын тухай /шинэчилсэн найруулга/ хуулийн  төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн орлогын хэлтсийн дарга Э.Алтанзул, мөн хэлтсийн мэргэжилтэн У.Мөнхзул, Ц.Гэрэлчимэг, Р.Мягмаржав, Гааль, татварын ерөнхий газрын дарга С.Пүрэв, мөн газрын  Стратеги, хөгжлийн газрын дарга Б.Бадрал нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.

Хууль санаачлагчийн илтгэлийг Сангийн сайд Б.Болор танилцуулав.


Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.


Л.Эрдэнэчимэг: -Хувь хүний орлогын албан татварын тухай /шинэчилсэн найруулга/ хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:               10
           Татгалзсан:                   0
           Бүгд:                            10
           100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Эрдэнэчимэг Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 23 минутад хэлэлцэж дуусав.

Дөрөв. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2016.02.05-ны өдөр өргөн мэдүүлсэн, цахилгаан эрчим хүчнийг татвараас чөлөөлөх тухай, хэлэлцэх эсэх/

Хэлэлцэж буй асуудалтай холбогдуулан Эрчим хүчний сайд Д.Зоригт оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар нар байлцав.

Хууль санаачлагчийн илтгэлийг Сангийн сайд Б.Болор танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.


Л.Эрдэнэчимэг: -Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:               10
           Татгалзсан:                   0
           Бүгд:                            10
           100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Эрдэнэчимэг Улсын Их Хурлын чуулганы нэгдсэн хуралдаанд танилцуулахаар тогтов


Хуралдаан 11 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 16 цаг 26 минутад өндөрлөв.
 
            Тэмдэглэлтэй танилцсан:
            ТӨСВИЙН БАЙНГЫН 
            ХОРООНЫ ДАРГА                                                             Ч.УЛААН
 
            Тэмдэглэл хөтөлсөн:
            ПРОТОКОЛЫН АЛБАНЫ 
            ШИНЖЭЭЧ                                                                          М.НОМИНДУЛАМ
 

 
МОНГОЛ УЛСЫН ИХ ХУРЛЫН 2016 ОНЫ ЭЭЛЖИТ БУС ЧУУЛГАНЫ

ТӨСВИЙН БАЙНГЫН ХОРООНЫ 02 ДУГААР САРЫН 19-НИЙ 

ӨДӨР /БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Л.Эрдэнэчимэг: -Төсвийн байнгын хорооны 2016 оны 02 дугаар сарын 19-ний өдрийн хуралдаан нээснийг мэдэгдье. Хуралдааны ирц 52.6 хувьтай байна. Байнгын хорооны хуралдаанаар хэлэлцэх асуудлыг танилцуулъя.

1.Татварын ерөнхий хууль /шинэчилсэн найруулга/-ийн төсөл /Засгийн газар 2015.02.05-ны өдөр өргөн мэдүүлсэн, хэлэлцэх эсэх/

2.Аж ахуйн нэгжийн орлогын албан татварын тухай хууль /шинэчилсэн найруулга/-ийн төсөл /Засгийн газар 2015.02.05-ны өдөр өргөн мэдүүлсэн, хэлэлцэх эсэх/

3.Хувь хүний орлогын албан татварын тухай хууль /шинэчилсэн найруулга/-ийн төсөл /Засгийн газар 2015.02.05-ны өдөр өргөн мэдүүлсэн, хэлэлцэх эсэх/, яагаад 2015 гэсэн юм. Дахиад унших юм уу? 2016.02.05-ны өдөр 4 хуулийг өргөн барьсан байна шүү.

4.Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2016.02.05-ны өдөр өргөн мэдүүлсэн, цахилгаан эрчим хүчнийг татвараас чөлөөлөх тухай, хэлэлцэх эсэх/

Хэлэлцэх асуудлаар саналтай гишүүн байна уу? Хэлэлцэх асуудалдаа оръё. 

Нэг. Татварын ерөнхий хууль /шинэчилсэн найруулга/-ийн төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Төсөл санаачлагчийн илтгэлийг Сангийн сайд Болор танилцуулна. 

Б.Болор: -Эрдэнэчимэг дарга болон Их Хурлын эрхэм гишүүд ээ,

Монгол Улсын Засгийн газрын үйл ажиллагааны хөтөлбөрт төр хувийн хэвшлийн түншлэлийг шинэ шатанд гаргаж бизнест ээлтэй орчныг бүрдүүлэх, бизнесийг дэмжсэн татварын хоёр дахь үе шатны шинэчлэлийг хийх, татварын үйл ажиллагаа нь эвслийн удирдлагын менежментийг нэвтрүүлэх арга хэмжээг хэрэгжүүлэхийг тусгасан. 

Иймд Монгол Улсын Засгийн газрын үйл ажиллагааны хөтөлбөрт тусгагдсан зорилго, зорилтыг хэрэгжүүлэх, бизнест ээлтэй орчин бүрдүүлэх замаар татвар төлөгчдийг татварын бодлогоор дэмжих, татварын энгийн ойлгомжтой тэгш шударга байх зарчмыг бүрэн утгаар нь хангасан эдийн засгийн өсөлтийг дэмжсэн олон улсын жишигт нийцэхүйц оновчтой, тогтвортой хялбаршуулсан татварын орчныг бий болгох зайлшгүй шаардлагыг харгалзан Татварын ерөнхий  хуулийн шинэчилсэн найруулгын төслийг боловсруулан танилцуулж байна. Хуулийн төслийг хэлэлцэн шийдвэрлэж өгнө үү. Анхаарал тавьсанд баярлалаа.

Л.Эрдэнэчимэг: -Ажлын хэсгийн бүрэлдэхүүнийг танилцуулъя. Ажлын хэсэг Болор Сангийн сайд, Ганбат Сангийн яамны Төсвийн бодлого, төлөвлөлтийн газрын дарга, Алтанзул Төсвийн орлогын хэлтсийн дарга, Мөнхзул Төсвийн орлогын хэлтсийн мэргэжилтэн, Гэрэлчимэг Төсвийн орлогын хэлтсийн мэргэжилтэн, Мягмаржав Төсвийн орлогын хэлтсийн мэргэжилтэн. Пүрэв Гааль, татварын ерөнхий газрын дарга, Бадрал Гааль, татварын ерөнхий газрын Стратеги, хөгжлийн бодлогын газрын дарга. 

Хэлэлцэж байгаа асуудалтай холбогдуулан асуулт асуух гишүүн байна уу? Алга байна, үг хэлэх гишүүн байна уу? Алга байна. Хуулийн төслийн хэлэлцэх эсэх талаар санал хураалт явуулъя. Санал хураалт. 

Санал хураалт явагдаж байна.

90 хувиар санал дэмжигдлээ. 

Татварын ерөнхий хуулийн төслийн хэлэлцэх эсэх талаар Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Эрдэнэчимэг танилцуулна. Татварын ерөнхий хуулийн хэлэлцэх эсэх асуудлыг хэлэлцэж дууслаа. 

Дараагийн асуудалдаа оръё. 

Хоёр. Аж ахуйн нэгжийн орлогын албан татварын тухай /шинэчилсэн найруулга/ хуулийн төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Төсөл санаачлагчийн илтгэлийг Сангийн сайд Болор танилцуулна. 

Б.Болор: -Аль нь билээ, Байнгын хорооны дарга, эрхэм гишүүд ээ,

Монгол Улсын Засгийн газрын 2012-2016 оны үйл ажиллагааны хөтөлбөрт бизнесийг дэмжсэн татварын 2 дахь шатны шинэчлэлийг хийх, мөн жилийн борлуулалтын 1.5 тэрбум төгрөгөөс илүүгүй жижиг, дунд аж ахуйн нэгжүүдийн төсөвт төлсөн аж ахуйн нэгжийн орлогын албан татварын 90 хувийг буцаан олгохоор тусгасан.

Засгийн газрын үйл ажиллагааны хөтөлбөрт тусгасан зорилтыг хэрэгжүүлэх,  өөрчлөгдөж буй эдийн засгийн нөхцөл байдалд нийцүүлж, татварын хууль тогтоомжийг шинэчлэх ажлын хүрээнд Аж ахуйн нэгжийн орлогын албан татварын тухай хуулийн шинэчилсэн найруулгын төслийг боловсрууллаа. Хуулийн төслийг хэлэлцэн шийдвэрлэж өгнө үү. 

Л.Эрдэнэчимэг: -Ажлын хэсгийн бүрэлдэхүүн түрүүчийн хуулийн ажлын хэсгийн бүрэлдэхүүнтэй адилхан байгаа. 

Хэлэлцэж байгаа асуудалтай холбогдуулан асуулт асуух гишүүн байна уу? Алга байна, төсөлтэй холбогдуулан үг хэлэх гишүүн байна уу? Алга байна. Гишүүд үг хэлж дууслаа. Хуулийн төслийн хэлэлцэх эсэх талаар санал хураалт явуулъя. 

Аж ахуйн нэгжийн орлогын албан татварын тухай хууль шинэчилсэн найруулгын төслийг хэлэлцэх нь зүйтэй гэсэн санал хураалт явуулъя. 

100 хувь дэмжигдлээ. 

Хуулийн төслийн хэлэлцэх эсэх талаар Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Эрдэнэчимэг танилцуулна.  Аж ахуйн нэгжийн орлогын албан татварын тухай хууль төслийн хэлэлцэх эсэх асуудлыг хэлэлцэж дууслаа. 

Дараагийн асуудалдаа оръё. 

Гурав. Хувь хүний орлогын албан татварын тухай /шинэчилсэн найруулга/ хуулийн төсөл /Засгийн газар 2016.02.05-ны өдөр өргөн мэдүүлсэн, хэлэлцэх эсэх/

Төсөл санаачлагчийн илтгэлийг Сангийн сайд Болор танилцуулна. 

Б.Болор: -Байнгын хорооны дарга, эрхэм гишүүд ээ,

Монгол Улсын Засгийн газрын үйл ажиллагааны хөтөлбөрт тусгагдсан зорилго, зорилтыг хэрэгжүүлэх, бизнест ээлтэй орчин бүрдүүлэх замаар тодорхой салбарт үйл ажиллагаа эрхлэгч, татвар төлөгчдийг татварын бодлогоор дэмжих, татварын энгийн, ойлгомжтой, тэгш шударга байх зарчмыг бүрэн утгаар нь хангасан, эдийн засгийн өсөлтийг хэлбэрэлтгүй дэмжсэн, олон улсын жишигт нийцэхүйц оновчтой, тогтвортой татварын орчныг бий болгох зайлшгүй шаардлагыг харгалзан татварын багц хуулийн өөрчлөлтийн хүрээнд Хувь хүний орлогын албан татварын тухай хуулийн шинэчилсэн найруулгын төслийг боловсруулан танилцуулж байна. Хуулийн төслийг хэлэлцэн шийдвэрлэж өгнө үү. Анхаарал тавьсанд баярлалаа. 

Л.Эрдэнэчимэг: -Ажлын хэсгийн бүрэлдэхүүн түрүүчийн хоёр хуультай адилхан байгаа. 

Хэлэлцэж байгаа асуудалтай холбогдуулан асуулт асуух гишүүн байна уу? Алга байна, төсөлтэй холбогдуулан үг хэлэх гишүүн байна уу? Алга байна. Хуулийн төслийн хэлэлцэх эсэх талаар санал хураалт явуулъя. 

Хувь хүний орлогын албан татварын тухай хууль шинэчилсэн найруулгын төслийг хэлэлцэх нь зүйтэй гэсэн санал хураалт явуулъя. Санал хураалт явагдаж байна. 

Хуулийн төсөл 100 хувиар дэмжигдлээ. 

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Эрдэнэчимэг танилцуулна. Хувь хүний орлогын албан татварын тухай хууль шинэчилсэн найруулгын төслийг хэлэлцэх эсэх асуудлыг хэлэлцэж дууслаа. Их Хурлын даргын шийдвэрээр байгуулагдсан татварын багц хуулийн том ажлын хэсэг байгаа. Амаржаргал гишүүнээр удирдуулсан ажлын хэсэг байгаа тэр нь үргэлжлээд ажиллах юм уу? 

Дараагийн хэлэлцэх асуудалдаа оръё. 

Дөрөв. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2016.02.05-ны өдөр өргөн мэдүүлсэн, цахилгаан эрчим хүчнийг татвараас чөлөөлөх тухай, хэлэлцэх эсэх/

Төсөл санаачлагчийн илтгэлийг Сангийн сайд Болор танилцуулна. 

Б.Болор: -Эрчим хүчний яамны ажлын хэсэг нь хаана байна вэ?

Байнгын хорооны дарга, эрхэм гишүүд ээ,

“Цахилгаан дамжуулах үндэсний сүлжээ” ТӨХК, “Баруун бүсийн эрчим хүчний систем” ТӨХК болон “Дорнод бүсийн эрчим хүчний систем” ТӨХК нь Оросын Холбооны Улс болон Бүгд Найрамдах Хятад Ард Улсаас импортын цахилгаан эрчим хүч худалдан авч хэрэглэгчдийг цахилгаан эрчим хүчээр хангадаг бөгөөд зарим сумд болон Гаалийн ерөнхий газрын харьяа хилийн боомтуудаар Оросын Холбооны Улс болон Бүгд Найрамдах Хятад Ард Улсаас импортын цахилгаан эрчим хүч худалдан авч цахилгаан эрчим хүчээр хангагдаж байна. 

Хөвсгөл аймгийн Ханх сум, Сүхбаатар аймгийн Эрдэнэцагаан сум болон Гаалийн ерөнхий газрын харьяа Дорнод аймгийн Ульхан-Майхан, Сүхбаатар аймгийн Бичигт, Дорнод аймгийн Хавирга, Завхан аймгийн Арцсуурь, Дорноговь аймгийн Ханги, Ховд аймгийн Ярант болон Өмнөговь аймгийн Шивээхүрэн боомтуудаар Оросын Холбооны Улс болон Бүгд Найрамдах Хятад Ард Улсаас  импортын цахилгаан эрчим хүч худалдан авч ахуйн хэрэглээндээ ашиглаж байна.

Хөвсгөл аймгийн Ханх сум, Сүхбаатар аймгийн Эрдэнэцагаан сум болон Гаалийн ерөнхий газрын харьяа Дорнод аймгийн Ульхан-Майхан, Сүхбаатар аймгийн бичигт, Дорнод аймгийн  Хавирга, Завхан аймгийн Арцсуурь, Дорноговь аймгийн Ханги, Ховд аймгийн Ярант болон Өмнөговь аймгийн Шивээхүрэн боомтуудаар Оросын Холбооны Улс болон Бүгд Найрамдах Хятад Ард Улсаас  импортолж байгаа цахилгаан эрчим хүчний нийт төлбөр нь 491,9 сая төгрөг бөгөөд үүнээс гаалийн болон нэмэгдсэн өртгийн албан татварын төлбөр нь  76,3 сая төгрөг болж байна. 


Бүс нутгийн ард иргэдийг цахилгаан эрчим хүчээр тогтвортой, найдвартай хангах шаардлагатай байгаа учраас ахуйн хэрэглээний болон импортын цахилгаан эрчим хүчийг гаалийн болон нэмэгдсэн өртгийн албан татвараас чөлөөлж тодорхой хэмжээгээр санхүүгийн дэмжлэг үзүүлэх зорилгоор Хөвсгөл аймгийн Ханх сум, Сүхбаатар аймгийн Эрдэнэцагаан сум болон Дорнод аймгийн Ульхан-Майхан, Хавирга, Сүхбаатар аймгийн Бичигт, Завхан аймгийн Арцсуурь, Дорноговь аймгийн Ханги, Ховд аймгийн Ярант, Өмнөговь аймгийн Шивээхүрэн хилийн боомтуудаар Оросын Холбооны Улс болон Бүгд Найрамдах Хятад Ард Улсаас импортоор оруулж байгаа ахуйн хэрэглээний цахилгаан эрчим хүчийг Гаалийн албан татвараас чөлөөлх тухай, Нэмэгдсэн өртгийн  албан  татвараас чөлөөлөх тухай хуулиудын төслийг боловсрууллаа. Асуудлыг хэлэлцэн шийдвэрлэж өгнө үү. Анхаарал тавьсанд баярлалаа. 

Л.Эрдэнэчимэг: -Ажлын хэсгийн бүрэлдэхүүн Эрчим хүчний сайд Зоригт. 


Хэлэлцэж байгаа асуудалтай холбогдуулан асуулт асуух гишүүн байна уу? Алга байна, төсөлтэй холбогдуулан үг хэлэх гишүүн байна уу? Алга байна. Хуулийн төслийн хэлэлцэх эсэх талаар санал хураалт явуулъя. 

Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг хэлэлцэх нь зүйтэй. Санал хураалт.

Хуулийн төсөл 100 хувиар дэмжигдлээ. 

Хуулийн төслийн хэлэлцэх эсэх талаар Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Эрдэнэчимэг танилцуулна. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийн хэлэлцэх эсэх асуудлыг хэлэлцэж дууслаа. Төсвийн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

